
ACTUALIDADE DA POLITICA
EDUCATIVA

No que levamos de curso e de ano te-
mos unha chea de novas, de propostas e
de polémicas. Vexamos.

* Aparece o primeiro informe PISA pos-
pandemia. Sempre marcamos dende
esta seccién unha sa distancia: polo que
avalia (competencias en lingua, matema-
ticas e ciencias) e polo que non (outras
materias e &mbitos, valores, actitudes...);
pola caracteristica do organismo promo-
tor (OCDE), polo relativo e o enganoso
que implica establecer clasificacions etc.
Pero o escenario é similar a outras avalia-
ciéns. Uns (goberno central e/ou autond-
micos) sacando peito se van mellor que
outros, resaltando por exemplo que, coa
pandemia, Espafia en conxunto baixou
menos que outros paises. Outros (opo-
sicions varias) resaltando que os resulta-
dos son algo peores, e xa non eran bos...
todo xa visto e esperable.

* Pero esta vez o Goberno central, para
amosar dinamismo e preocupacién, sae
ao paso dos resultados do informe PISA
cun plan e con difeiro. 500 milléns de
euros para reforzos en matematicas e
lingua, para formacién do profesorado e
para diminucién da ratio nestas materias.
Benvida sexa a preocupacién e o dina-
mismo. E agora vefien os ‘peros’.

A cantidade de difieiro non se corres-
ponde co obxectivo pretendido. CCOO
analiza que se necesitaria o triplo s6 para
baixar ratios; ANPE di que a cantidade
s6 chega para atender o 5% do alumna-
do... En todo caso, haberia que detallar
partidas e agardar que a este esforzo de
investimento se sumasen tamén os go-
bernos autonémicos incrementando eles
este difieiro inicial, pois son os directa-
mente responsables e os que tefien as
competencias. Pola contra, xa veremos
como se distribden nalgunha comunida-
de auténoma os cartos e onde van parar.

Outro ‘pero’ son as clases de reforzo
féra do horario. Non é a primeira vez
que se establecen reforzos (recordemos
o PROA) e non sempre o feito de incre-
mentar o tempo dedicado a unha mate-
ria concorda con mellorar o rendemento
na mesma. Seguramente baixar as ratio

€ moito mais eficaz para con-
seguir a atencién & diversida-
de sen periodos de tempo
extra que cargan en exceso e
estigmatizan. Tamén o cambio
de metodoloxia e do curriculo
é fundamental a fin de presen-
tar esta formacién basica para
a cidadania como algo acce-
sible e necesario para desen-
volvernos na sociedade e non
como algo complexo e cheo
de algoritmos e férmulas (caso
das Matematicas) cunha fina-
lidade esencialmente prope-
déutica. Claro que iso necesita
tamén un serio cambio curri-
cular nas etapas obrigatorias
e del non se fala, parece tabu.
Quedadmonos co que consi-
deramos positivo: mellorar as
ratio e a formacién do profe-
sorado para saudar esta me-
dida e atenderemos a como
se pon en marcha e como se
priorizan os investimentos.

* Qutra iniciativa gobernamen-
tal sacode a actualidade des-
pois de que voces alarmadas
(e algunhas alarmistas) creen
un estado de opinién desfavo-
rable co uso dos mébiles nos
centros. Esta vez as voces pro-
ceden de todos os sectores
educativos (agas, comprensi-
blemente, do alumnado) e te-
fien pouca réplica publica. Ten
tamén esta medida o acordo
nada menos que do Consello
Escolar do Estado e doutros
como o de Catalufia. A pre-
senza invasiva e incontrolable
das redes sociais, a dependen-
cia moitas veces obsesiva dos
aparellos, a sta utilizacion pe-
rigosa (acoso, acceso dos me-
nores & pornografia, enganos
de todo tipo tamén delitivo
etc.) forman unha rede de ar-
gumentos moi sélidos e con-
vincentes para mesmo facer
que o goberno anuncie a pro-
hibicién dos mdbiles nas eta-
pas de Infantil e Primaria e a
regulacion restritiva nas outras.

E un debate case sen répli-
ca. Parece dificil razoar contra
argumentos tan poderosos.
Non é doado facer preguntas
como as seguintes: Como pro-
hibir na escola algo que esta
omnipresente na sociedade,
como tamén no profesorado e
no ambito familiar?; os centros
xa non permiten usar o mobil
se estan nunha actividade que
non o necesita e polo tanto
molesta, é necesaria esta pro-
hibicion xeral?, non o faremos
coa sua prohibicién un obxec-
to ainda mais desexado?, por
que non se fala de incluir no
curriculo de xeito relevan-
te a educaciéon nos medios e
na convivencia dixital?, como
vamos prescindir por decre-
to dun instrumento tan pode-
roso que reline practicamente
todas as pantallas: television,
cine, ordenador, tableta, na-
vegador, lectores dixitais... e
moitos instrumentos  Utiles:
calculadora, gps, gravadora,
enciclopedia, reloxo, axenda,
correo, e infinitas mais?, é in-
cémodo que o alumnado tefia
a un clip unha informacién que
pode contradicir a que esta re-
cibindo na aula...? Contraste-
mos, fagdmonos as preguntas
ainda co risco de ser molestos
e ir contra corrente, pois pa-
rece ser esta a Unica medida
gobernamental non controver-
tida nin vilipendiada pola duri-
sima oposicién politica.

fesorado; todos eles indican
poucos ou ningln avance na
aprendizaxe do inglés, e claros
retrocesos nas materias que se
impartian nese idioma. Agora,
para remachar, na revista Lan-
guage and education publica-
se un estudo feito en colexios
andaluces no que se afirma,
ademais, que estes programas
bilinglies son discriminantes.
Son mais atractivos para perfis
sociais con mais expectativas
académicas e desalentadoras
para o resto. As familias con
perfis socioeconémicos bai-
xos temen (con razén) que ne-
cesiten facer un desembolso
econdémico para procurar con
clases adicionais que os seus
fillos e as suas fillas non que-
den atrds nas materias que se
imparten en inglés. Polo tan-
to, ademais de peores resulta-
dos, a medida produce tamén
segregacion escolar, que apa-
rentemente era o que se pre-
tendia evitar. As razéns para
implantar  estes programas
eran mellorar o nivel de in-
glés nos centros publicos,
onde acode o alumnado que
non pode pagar clases extra
ou non pode viaxar e/ou fa-
cer estudos noutros paises. En
Galicia, xa no cume da con-
tradicion, utilizase tamén para
minorar o uso académico do
galego alegando con razéns
similares un presuntamente
benéfico trilingtismo.

*Qutra volta co globo do en-
sino bilinglie, consistente en
impartir materias nun segun-
do idioma (terceiro en Gali-
cia). No seu dia fixémonos eco
nesta seccion do estudo feito
en Madrid por varias Univer-
sidades (Carlos Ill, Auténoma
e University College de Lon-
dres), ao que se suma un outro
estudo do Movemento de Re-
novacion Pedagdxica Accidon
Educativa, agora entre o pro-

*A Conselleria, mediante unha
RESOLUCION do 22 de se-
tembro de 2023, da Direccidn
Xeral de Centros e Recursos
Humanos, convoca a partici-
pacién no programa de for-
macién «Observa_Accién:
desenvolvemento competen-
cial desde a observacion e
o intercambio entre iguais,
durante os cursos escolares
2023/24 e 2024/25, que se
levard a cabo a nivel autoné-
mico, estatal e internacional.

Faino coa finalidade de fo-
mentar o desenvolvemento
profesional nas Competencias
Profesionais Docentes para a
cooperacién e colaboracion,
a construciéon conxunta de co-
fiecemento e o liderado e xes-
tion de centros a través do
intercambio de boas practicas
e a observacion entre iguais.
Saudamos esta iniciativa apro-
veitando a oportunidade que
propician a Unién Europea e o
Goberno Espafiol para apren-
der boas practicas mediante
intercambio entre os centros,
propiciando ao tempo unha
formacion préctica, crible e en
ocasiéns préxima, que pode
resultar moi potente.

ARREDOR DA
GALEGUIZACION

A Escola Aberta de Formacion
Permanente da Universidade
de Vigo vén de publicar a guia
Materiais didécticos para a pro-
mocién do galego nas aulas,
destinada ao alumnado que
cursa a materia de Didactica
da lingua e da literatura infantil
dentro do grao de Educacién
Infantil, que contén o desefio
de sete practicas dirixidas:

1. A voz, instrumento para lermos
o mundo.

2. Que é ler? Do texto ao paratex-
to: todo conta.

3. Clasicos universais de tradicién
popular e as suas (re) visitacions:
con que obxectivos son reescri-
tos na actualidade?

4. Clasicos contemporaneos.

5. Poesfa e musica para a inclusion.

6. Albums sen palabras: a esencia
da alfabetizacion visual.

7. Lecturas para a diversidade, e
remata cun apartado de referen-
cias bibliograficas.

O documento, elaborado polas

profesoras Isabel Mocifio-Gon-

zélez e Eulalia Agrelo-Costas,
ten como obxectivo achegarse
en profundidade & lectura e ao
libro, con particular atencién ao
4lbum ilustrado e as stas mul-

Programa Escolas de fronteira

tiples dimensiéns  (linguaxes,
tematicas, formato..). Como
se indica na Introducién, trata-
se dun traballo mais reflexivo e
experiencial ao redor dos libros
para as crianzas, que tenta in-
cidir na concepcién da lectura
como un acto social que pro-
move no espazo da aula un
clima de confianza e afectivida-
de entre docente e discentes,
pero tamén no valor do libro
como elemento transmisor de
cultura e como medio capaz
de fortalecer vinculos afectivos
e ludicos, a través de modelos
lectores de referencia.

EXPERIENCIAS

Seis centros educativos publi-
cos (entre Tui, A Limia e Verin)
participan no programa Esco-
las de fronteira, que ten por
obxecto promover as compe-
tencias bilinglies e intercultu-
rais entre centros, docentes
e alumnos de Galicia e Por-
tugal en espazos fronteirizos.
Este proxecto piloto tenta pro-
mover actividades culturais e
pedagoxicas, asi como a pro-
mocion da identidade comun
dos pobos galego e portugués
dentro dunha perspectiva xe-
ral de integracién europea e
do mundo luséfono. Para iso,
faranse actividades interdisci-

plinarias que engloben as rea-
lidades de ambos os paises e,
en particular, o territorio fron-
teirizo no que se atopan as
escolas. Cada centro partici-
pante realizard un proxecto en
conxunto co seu centro espe-
llo portugués, e promoverase
a creacion e intercambio de re-
cursos pedagoxicos.

A biblioteca é un recurso fun-
damental do centro educativo,
mais tamén pode ser un nucleo
importante de dinamizacion
comunitaria. Oito colexios de
Vigo na érea de Coia participan
nun programa da Conselleria
de Educacién e Ordenacién
Universitaria, «Lectura e Fami-
lia» que alenta as familias a im-
plicarse no fomento da lectura
con actividades en horario de
tarde e tamén nas fins de se-
mana, co obxecto de ofrecer as
bibliotecas escolares dos cen-
tros ao conxunto da comuni-
dade educativa. Esta iniciativa,
que xa vai na segunda edicién,
transcende o uso tradicional
da instalacién como espazo de
lectura para ser un nucleo dina-
mico de encontro e conviven-
cia para toda a vecifianza do
barrio de Coia. Mediante esta
experiencia non sé se reforza a
competencia lectora no senti-



do méis académico sendén ou-
tros formatos como o uso de
tecnoloxia audiovisual e dixital.
«Involucrar as familias e toda
a vecinanza é moi enriquece-
dor. Ver que hai colas para re-
coller os libros é indescritible;
a biblioteca escolar estd viva,
sempre en movemento e con
ela todo o barrio», aclara a pro-
fesora Isabel Nuevo, directora
dun dos colexios participantes,
o CEIP «lllas Cies».

Cartel das xornadas Terra de Miranda

ENCONTROS E XORNADAS

Baixo o lema «Bebendo do
pasado marcamos o rumbo
do presente», a Casa de Cul-
tura do Concello da Ponteno-
va acolleu os dias 10 e 11 de
novembro as IV Xornadas da
Terra de Miranda, organizadas
por NOVA ESCOLA GALEGA.
Os obxectivos que centraron
estas Xornadas foron os de
analizar e explicar, situdndoa
no seu contexto, a realidade
educativa no medio rural ga-
lego, en xeral, e na Terra de
Miranda en particular; iden-
tificar, a carén desa realidade
educativa analizada, as carac-
teristicas -naturais, econdémi-
cas, sociais, asociativas...- que
determinan o estado actual da

comarca; situar estes elemen-
tos analizados e identificados,
no contexto de Galicia e na
procura da concepcién dun-
ha estratexia global de desen-
volvemento do medio rural e,
particularmente, pofier en co-
mun experiencias educativas,
asociativas e econémicas que
contriblan a planificacién dun-
ha estratexia galega de desen-
volvemento concibida desde e
para o medio rural.

O 2 de novembro de 2023 ce-
lebraronse as XVI Xornadas:
«Os Recursos Educativos en
Galego»: Materiais e Recur-
sos Didacticos en Galego para
unha perspectiva interxera-
cional. Relevancia para a nor-
malizacién, organizadas pola
Comisién de Cultura e Poli-
tica Linglistica da Facultade
de Ciencias da Educacién da
USC. Os seus obxectivos: «Co-
flecer os recursos educativos
existentes en lingua galega
para a educacién das persoas
adultas e maiores, e para o
desenvolvemento dunha ac-
cion docente en perspectiva
xeracional; definir estratexias e
criterios para buscalos e escol-
malos. Avaliar a sta relevancia
para a normalizacién linglisti-
ca; promover a creacién de re-
cursos educativos e materiais
didacticos propios adaptados
as necesidades contextuais e
linglisticas de Galicia, e im-
pulsar a difusion de experien-
cias centradas na utilizacién e
elaboracién de recursos didac-
ticos en lingua galegan».

LIBROS E ENSAIOS

Educa desde el corazoén. En el
aula... contagia tu pasion (Edi-
tores Varios, 2023). Un com-
pendio de textos dirixidos
a profesores, mestres, fami-
lias, alumnado... «e a calque-
ra educador que viva o ensino

e sinta os seus problemasy, si-
nala o autor, José Antonio La-
bandeira Prieto, moitos anos
docente comprometido no co-
lexio dos Maristas de Vigo. Sa-
lienta, ademais, que hai que
avanzar, camifar, nunca deter-
se. Na anélise dos temas que
aborda ao longo dos textos
«vou presentando a posibili-
dade dun ensino activo, mais
humano, libre, democrético e
personalizado, onde o alumno
se sinta protagonista da sua
formacion, responsable do seu
traballo, participe da cultura e
da historia, e conecedor da so-
ciedade que o rodean.

Pedro, o piloto de gaivo-
tas (Editorial Belagua, 2023) é
o personaxe protagonista dun
conto infantil, pero tamén é o
fillo do escritor Manuel Darriba,
quen ideou este material para
sensibilizar e dar visibilidade 4
discapacidade infantil a través
da historia do seu pequeno de
tres anos, un neno que padece
unha doenza das denominadas
raras, a chamada sindrome de
inversién duplicacién do cro-
mosoma 15. Pedro, o piloto de
gaivotas conta con ilustraciéns
de Aida Alonso.

Cartel Premio Arume

O Premio Arume de poesia
para a infancia que cada ano
outorga a Fundacién Xosé Nei-
ra Vilas recaeu na edicién 2022
no texto Os versos da mario-

la, de Antén Cortizas, no que
o autor reivindica a través dun
xogo de palabras o xogo tra-
dicional mediante a poesia e
a ilustracién. Un xogo literario
sobre os vellos xogos da infan-
cia e tamén un libro pensado
para xogar coa sUa lectura a
través das propias ilustracions,
«unha sorte de brincadeira
coa palabra poética como ve-
hiculo para achegarse a un en-
contro entre a rapazada, mais
ald da tecnoloxia ou as pan-
tallas que predominan hoxe
en dia». Anton Cortizas conta
cunha traxectoria ampla e so6-
lida no mundo da literatura in-
fantil e xuvenil: Premio Barco
de Vapor en 1988 por Memo-
rias dun rio, e en 1995 por Os
gritos das illas Lobeiras. Pre-
mio Merlin 2001 por A merla
de trapo. Premio da Mostra de
Teatro Xeracién Nos en 1994
por Incrible invento de Solfis,
a pianista. Premio Manuel Ma-
ria de Literatura Dramatica In-
fantil en 2014 por Xogando
con gatos. Ten destacado ade-
mais, no eido da investigacién
no campo dos xogos tradicio-
nais como autor de Tastarabas.
Enciclopedia de brinquedos
tradicionais e uso ludico da
natureza, que mereceu os pre-
mios Premio Rosalia de Castro
4 Iniciativa Editorial en 2013, e
Premio Losada Diéguez de In-
vestigacion en 2014.

RECURSQOS E MATERIAIS

Unha historia mais da repre-
sién franquista sobre o maxis-
terio. El maestro que prometié
el mar é un filme estreado
en 2023, dirixido por Patri-
cia Font con guién de Fran-
cesc Escribano e Albert Val.
Estad baseado en Desenterran-
do el silencio. Antoni Benai-
ges el maestro que prometid
el mar (Desenterrant el silen-
ci. Antoni Benaiges. el mestre
que va prometre el mar, titu-

Cabeceira da exposicion As mulleres do Seminario de Estudos Galegos

lo en cataldn), novela de 2013
do propio Escribano na edito-
rial Blume. Narra a conmove-
dora historia baseada en feitos
reais do mestre de orixe ca-
tald Antoni Benaiges, desti-
nado & Escola Nacional Mixta
de Barfuelos de Bureba (Bur-
gos) e do seu método, ache-
gado & pedagoxia de Freinet
mediante a participacién ac-
tiva dos rapaces e o uso da
imprenta escolar, que transfor-
mou a vida dos seus alumnos
e tamén a de todo Bafuelos.
Antoni Benaiges prometera
aos seus alumnos e alumnas
levalos ver o mar desde as te-
rras burgalesas, pero a finais
de xullo de 1936, o mestre
desaparece. Durante mais de
75 afios, a memoria do seu tra-
ballo e da sta figura permane-
ceu entre familiares e antigos
alumnos, ata que en 2010 un
vecifio de Bafuelos fixo emer-
xer o mestre asasinado, e trae-
lo & realidade da foxa onde
estaba sepultado.

EXPOSICIONS

«As mulleres do Seminario de
Estudos Galegos», foi unha
exposicion bibliogréfica, do-
cumental e gréfica situada na
Biblioteca de Galicia, organi-
zada no marco da celebracién
do centenario do SEG, sobre
aquelas mulleres que tiveron
algln tipo de relaciéon co SEG.
A exposicion pretendeu mos-

trar o labor de mulleres como
Pura Lorenzana, Sara Leirds,
Luisa Cuesta ou Carmen Pardo
Losada, que conformaban par-
te dunha elite intelectual con
grandes inquedanzas sobre
Galicia; mulleres que entraron
en espazos que ata ese mo-
mento estaban reservados sé
a homes, o que significou abrir
camifios novos polos que tran-
sitaron posteriores xeracions
de mulleres.

RECONECEMENTOS

Moafia, cidade amiga da in-
fancia. O Ministerio de Moci-
dade e Infancia, a Federacion
Espafiola de Municipios e Pro-
vincias (FEMP), o Instituto Uni-
versitario de Necesidades e
Dereitos da Infancia e a Ado-
lescencia (lundia) e Unicef,
que conforman a Secretaria
Permanente de Cidades Ami-
gas da Infancia, recofieceron
na edicién de 2023 o concello
de Moafia como Cidade Ami-
ga da Infancia polo seu labor
continuado a este respecto.
Un recoflecemento, que im-
plica compartir a visién e rea-
lizar acciéns encamifiadas a
que crianzas e adolescentes
poidan gozar plenamente dos
seus dereitos, contar con es-
pazos reais de participacion e
desenvolverse plenamente na
sUa contorna mais proxima.




Xogar en galego, vivir en ga-
lego. Os nosos parabéns 3
Asociacién Galega do Xogo
Popular e Tradicional (AGXPT)
que vén de celebrar o seu XX
aniversario. A AGXPT leva
dlas décadas realizando un
valioso labor a prol da recu-
peracion do patrimonio ludi-
co mediante a promocién e a
practica dos xogos e depor-
tes tradicionais e populares
galegos, dirixido a centros de
ensino, asociaciéns de base,
concellos ou comisiéns de fes-
tas... Ao longo destes vinte
anos, a AGXPT vén desenvol-
vendo varias lifias de actua-
cién, entre as que se atopan
a creacion dunha rede de in-
formacién e de divulgacion
sobre as actividades ludi-
cas populares e tradicionais,
a promocién e axuda & pos-
ta en marcha doutras asocia-
ciéns ou entidades de ambito
local ou comarcal con finalida-
des semellantes &s da AGXPT,
a organizacién de encontros,
conferencias, congresos e, en
xeral, calquera tipo de activi-
dades sobre o tema, a edicidon
de boletins, revistas e libros,
utilizando os medios audiovi-
suais para a informacién e a
formacién, ou a promocién e
apoio de traballos de investi-

Celebracién dos 20 anos da AGXPT

gacién orientados ao inven-
tario ou aplicacién educativa,
deportiva ou recreativa dos
xogos e deportes tradicionais.
A AGXPT forma parte —xunto
cun bo nimero de colectivos
e investigadores/as— do Ob-
servatorio do Patrimonio Ludi-
co Galego, e esté integrada na
Asociacion Europea de Xogos
e Deportes Tradicionais, enti-
dade constituida por todo tipo
de colectivos do continente.

Facémonos eco tamén aqui da
celebracién do XX aniversario
do Grupo Cavila, de Nova Es-
cola Galega, que presta a sua
atencién &s necesidades so-
cioeducativas ao redor dos
materiais e recursos curricula-
res e didacticos. Unha cuestiéon
viva e decisiva dentro da edu-
cacién actual, pois evolucionan
a par dunha sociedade influida
polo répido avance das tecno-
loxias. Paralelamente, as ne-
cesidades educativas varian
tanto condicionadas polas de-
mandas e intereses do propio
alumnado e dos do profesora-
do, co que interactian, como
polas necesidades que presen-
ta cada realidade contextual
e polas das derivadas da pro-
pia evolucién social, como o
amplo abano de posibilidades
que a dixitalizacién achega.

A DOR DE PALESTINA

Sumémonos desde aqui &s
mdultiples voces que denun-
cian ao tempo que se solidari-
zan coas vitimas do conflito en
Oriente medio, mediante un
Chamamento & accién educa-
tiva en prol a paz e da xusti-
za en Palestina elaborado polo
Grupo de Traballo de Educa-
doras e Educadores pola Paz
de Nova Escola Galega. Un
chamamento que pofia fin & in-
cesante ofensiva israeli, que se
remonta a mais de cinco dé-
cadas atrds, cunha crecente e
desapiadada campafia de «lim-

Chamamento & accién educativa en prol da
paz e xustiza en Palestina

peza étnica» executada me-
diante a expulsién de decenas
de miles de palestinos das stas
terras histéricas no que se co-
fiece como al-nakba —catéstro-
fe en arabe— acompanada da
destrucién de aldeas, vilas e ci-
dades palestinas e de duros e
numerosos ataques con bom-
bas, misiles e artilleria, e con
diversas formas de ocupacion,
privacién, contencion, exclu-
sion, apartheid e debilitacion
en xeral do pobo civil palesti-
no. Como di o Chamamento,
«trdtase dunha opresiva po-
litica de persecucion xenoéfo-
ba continuada que ten todos
os trazos para ser cualificada
como un xenocidio gradual e
que tornou a Franxa de Gaza
nunha auténtica prision sen tei-
to». Esta devastadora agresion
contra as 2,4 milléns de per-
soas palestinas de Gaza non sé
crea unha catastrofe humani-
taria; implica crimes de guerra
que atentan contra os Conve-
nios de Xenebra, e incluso é
cualificada como crime contra
a humanidade, especialmente
contra a poboacién infantil.

REVISTA GALEGA DE EDUCACION - NUM. 88 » ABRIL 2024

85



86

A profesora Marfa Lucia Iglesias da Cunha.
Imaxe do SEPA

UN RECORDO

A profesora da Facultade de
Ciencias da Educacién da USC
Maria Lucia Iglesias da Cun-
ha (Sao Paulo, 1965 — San-
tiago de Compostela, 2023)
desenvolveu desde o come-
zo dos anos 90 do século XX
unha moi importante activi-
dade docente e investigado-
ra, en particular no ambito da
educacidon ambiental, tendo
sido presidenta da Sociedade
Galega de Educacion Ambien-
tal. Desenvolveu a sua profe-
sionalidade ~ comprometida
nos ambitos da Educacién So-
cial. Mantivo interrelacién sin-
gular féra de fronteiras cara a
Portugal, Brasil e Mozambi-
que, e en todo pofia precision
analitica, corazén, didlogo e
paz. Coa sta coidadosa coor-
dinacién editouse a obra
colectiva Metodologias de in-
vestigacién cualitativa en Pe-
dagogia Social y Educacion
Ambiental e en 2023 asumiu
a coordinacién da Exposicion
A Escola Nova... tamén entre
nds (1921-2021), en colabo-
raciéon con Antén Costa, pre-
sentada xunto co seu coidado
catdlogo no Pazo de Fonseca
en Santiago.

ENGRACIA VIDAL ESTEVEZ
Por Lois Ferradas

Engracia Vidal Estévez (Camba-
dos 1930 — Pontevedra 2024),
relixiosa do Sagrado Corazén,
profesora de Educacién Secun-
daria, escritora, tedloga, activis-
ta, galeguista, feminista, faleceu
o pasado 23 de xaneiro.

Engracia desempefiou na sta
xuventude tarefas de profe-
sora, de directora de diver
sos colexios relixiosos como o
de Praceres, na ria de Ponte-
vedra, e o de Chamartin e de
responsable de residencia de
mozas estudantes, destacando
polos impulsos de renovacién
pedagoxica, educaciéon activa
e participacion na xestion dos
colexios. As ansias de identi-
ficacion coas clases populares
|évarona a promover o uso da
lingua galega e a pofier en mar-
cha en Compostela unha resi-
dencia para mozas estudantes
CON POUCOS recursos econdmi-
cos procedentes do medio ru-
ral, primeiro na rGa San Roque e
despois na rta Xazmins, a resi-
dencia A Lareira, que foi tamén
espazo de forxa de ideais de
transformacion social.

Colaborou co Secretariado
de Catequese na formacion
de persoal e na elaboracion
de materiais en galego («Boa
Nova») con perspectiva popu-
lar e liberadora na estela do
Concilio Vaticano Il. A sta for-
macién e exercicio da teoloxia
non se detivo nunca. Inicia-
da nos grupos de estudo con
Andrés T. Queiruga, seguiu
despois coa Asociacion de Mu-
lleres Cristids Galegas «Exeria»
e fructificou nos seus escritos,
entre os que destaca Por unha
Igrexa, tamén feminina.

Nun plano menos destacado
participou en iniciativas que se
activaron nos primeiros anos
da democracia (Ateneo, sin-
dicato SGTE), especialmente

A profesora, activista galeguista Engracia
Vidal Estévez

arredor da promocién do gale-
go, da defensa do medio am-
biente e do empoderamento
das mulleres. Tamén a sua fi-
gura esta ligada & difusién e
sostemento da revista infantil
Vagalume.

O gran servizo que Engra-
cia fixo a Galicia chdmase En-
crucillada, a revista galega de
pensamento cristian que des-
de 1977 sae puntualmente,
sen fallar un sé nimero, e xa
van 232. Ela, como secretaria
da mesa de redaccién duran-
te mais de tres décadas, fixo
de todo: tramitacion do per-
miso de publicacién, xestién
de suscriciéns e finanzas, pla-
nificacion de contidos, peti-
cién, seguimento e recepcion
de orixinais, ... Ela foi decisiva.

De corpo mitdo e 6sos fraxiles,
de 6nde tiraba ela as forzas para
unha actividade constante, tan-
tas veces contra corrente? Non
se sabe, pero semellaba unha
desas persoas que se senten
chamadas a cumprir unha mi-
sion e a deixar pegada.



